544 Grundfest (1571)

Aber wie sie in den Biblischen Schrifften vnd bewerten alten Lerern diese
oder dergleichen Reden nicht finden: die Menscheit des Herrn Christi ist von
ewigkeit her, die Menscheit Christi ist erschafferin aller Creaturn, ist vnd
bestehet aus vnd von jr selbs, also finden sie auch diese nicht: die Menscheit
oder Menschliche Natur in Christo ist allmechtig, vnendlich, allenthalben
etc.

Derwegen sie gros bedencken vnd schewen haben, solche reden in die Kir-
chen einzufuhren. Denn so man in einem dieser freiheit sich wolle anmassen
wider die Biblischen vnd der alten Lerer formen aus der Communicatione
Idiomatum also zu volgern vnd zu schliessen: Was von der Person recht ge-
redt, auch an jm selbst war ist, das sey auch recht gered von der einen Natur
in sonderheit, konnen sie nicht verstehen, wie kunfftiger zeit dem furwitz
leichtfertiger Geister, so aus diesem Fundament viel vngereimbtes dings vol-
gern vnd schliessen werden, zu stewren sein konne oder wie auch die alt ver-
worffene rede Eutychis:¥ ,,Gottliche Natur hat gelidden, ist gestorben®,
grindlich solte widerlegt werden, so dieselbige, wie allbereit vor wenig
Jaren geschehen, vnruhige leichtfertige Leute widerumb regen vnd auff die
Bahn bringen solten.

Vberdis zeigen sie an, das Herr Brentius vnd D. Jacobus auch in diesem fall
den alten Lerern etwas vngemes reden vnd halten oder je derselben meinung
nicht [113r:] gnugsam jnnen haben, das sie Personliche vereinigung der
beiden Naturn vnd diese weise zu reden, das man der Person beider Naturn
eigenschafft zuschreibt, Communicationem Idiomatum genennet, fur eines
nemen vnd verstehen, die doch weit, weit voneinander vnterschieden vnd
keinesweges eins fur das ander zu verstehen sey. Denn die vereinigung
beider Naturn, so in der Menschwerdung Christi geschehen, sey das wunder-
barlichste Werck vnd Geheimnis Gottes, so jemals im Himel oder Erden
geschehen, vnd sey gleichsam das fundament vnd der grund, daraus vnd
darauff die Communicatio Idiomatum erbawet stehe. Denn dieweil solch
Werck von Gott beschlossen vnd geschehen sey, habe Gott selbst vnd alle
Heiligen von anfang, so solches zu erkleren oder zu verklindigen durch jn
erweckt vnd erleuchtet sind, dauon mit sonderer vorsichtigkeit vnd beschei-
denheit also geredet, das nicht einer Natur allein, sondern der Person, so
beides, Gott vnd Mensch, ist, der andern Naturn eigenschafft zugeeignet
wilrden.

Derwegen sie nichts liebers sehen noch wundschen wolten, denn das Herr
Brentius vnd D. Jacobus vnter dieser wunderbarlichen vereinigung beider
Naturn vnd der Communicatione Idiomatum vleissiger vnterschied hielten
vnd der Propheten vnd Apostel vorsichtigkeit von diesem Geheimnis zu
reden mit grésserm ernst bewegten, behielten vnd nachfolgten, auch diesen
gantzen streit messigten vnd einzgen. Denn sie diese sach vnd streit so gros

v Korrigiert aus ,,Eutechis* nach A, B, D.

